
Selebra Loron Feto Internasionál no Lansamentu Fundu ba Programa Halakon
Violénsia Hasoru Feto hosi Governu Australia liuhosi Fundasaun Azía-TAF

Diskursu JSMP hanesan
benifis iár iu iha selebrasaun
Loron Internasionál ba Feto no
Lansamentu Fundu  hosi: Ana
Paula Marçal, Kordenadora
Unidade Peskizador Juridiku-
JSMP

Ohin loron ita selebra Loron
Mundial ba Feto. Ita rekoñese
katak  feto nia kontribuisaun iha
iha área hotu-hotu ne’e sentrál
teb-tebes – ne’e inklui iha vida
polítika, iha vida ekonómia, iha
área justisa, iha ita nia governu
no ita nia komunidade sira. Ita
selebra hamutuk feto-sira nia
kontribuisaun, si ra  nia
dedikasaun, sira  ni a l uta no
lideransa.
Ita mós rekoñese katak feto sira
kontinua infrenta desigualdade no
diskriminasaun oi-oin iha sira nia
moris lor-loron iha fatin hotu-
hotu,  inklui mós  iha Timor-
Leste.  Ne’e  nu’dar  forma
diskriminasaun no desigualdade
ne’ebé inklui violénsia hasoru
feto no labarik feto.

Desigualdade hasoru fe to
hanesan kauza ba violéns ia
hasoru feto, nomos desigualdade
ne’e reforsa violénsia hasoru feto
no rezulta ema bele hanoin katak
violénsia hasoru feto hanesan
baibain ka normal iha sosiedade.

Hau servisu tinan kleur ona ho
Programa Moni tori zasaun
Si stema Judis iá l ka JSMP
hanesan monitori zadór  i ha
tribunáll no koordenadora.

Durante hau ni a servisu, hau
observa no rejista kazu barak iha
tribunál ne’ebé envolve vítima
feto sira. Kazu sira ne’e envolve
violéns ia ne’ebé grave liu –
violénsia fíziku, violénsia seksuál
(insestu) no violénsia bazeia ba
jenéru sira seluk.  Kazu balun ita
haree  hanesan forma tortura
hasoru fe to,  no dal a barak
perpetradór mak mane ne’ebé
sira fiar ba – hanesan sira nia laen
no sira nia aman rasik ne’ebé tuir
loloos tenke proteze sira husi
violénsia ka potensia ba violénsia
hosi liur.

Dala barak vítima sira hetan
justisa  no sente  sa ti sfas ho
prosesu jus tisa formal no
desizaun ne’ebé tribunál sira
hatun. Maibé, iha kazu barak,
JSMP observa katak balun la
sa ti sfas ho desi zaun ne’ebé
tribunál sira hatun.

Purzemplu, iha fulan Janeiru
2015, iha tribunál julga kazu
violénsia doméstika ida ne‘ebé
laen hasoru nia feen. Arguidu lori
besi-kanu baku iha lezada nia
matan fukun, lori baliu baku iha
lezada nia kidun no lori mós baliu
ko’a kanek iha lezada nia kabun.

JSMP fiar katak ita boot sira bele
sukat oinsá  sasan kro’a t ka
material sira hanesan besi-kanu
no baliu nia kauza potensia risku
ba ema nia vida. JSMP fiar katak
uja sasan kro’at no todan
hanesan ne’e alende bele iha

potensia atu hamate ema nia
vida , nune’e  mós
psikolojikamente afeita teb-
tebes vítima nia neon no sei
hamosu trauma.

  Aktu hirak ne‘e kauza
   lezada hetan bubu iha
   nia matan fukun, kidun
   no kanek ihalezada nia
   kabun.

 Ministériu Públiku
   akuza de’it ho artigu
   145 Kódigu Penál kona
   ba krime ofensa ba
   integridade fízika
   simples konjuga ho
   artigu 35 Lei Kontra
   Violénsia Doméstika.

JSMP hanoin katak
   faktu sira ne’ebé
   asosiadu hosi krime
   grave, hanesan krime
   maus tratus ba kónjuje
   tuir artigu 154 Kódigu
   Penál ka ofensa ba
   integridade fízika grave
    ho intensaun atu
   hamosu perigu ba nia
   vida tuir artigu 146
   Kódigu Penál.

 Instrumentu kamateriál
   hirak ne’ebé arguidu uza
   hodi ezekuta krime ne’e,
   manifesta arguidu iha

intensaun
atu hamosu risku ka
iha potensia atu
hamosu risku seriu
ba lezadania vida.

 Infelismente,
 tribunál konsidera
 akuzasaun orijinal

  no kondena arguidu
 ho penaprizaun
 fulan 6 suspende
 ba tinan 1.

Kazu ne’e ilustra
   ezemplu hosi kazu
  barak ne’ebé
involve violénsia

doméstika.Ministériu
Públiku noTribunál tenke
asegura akuzasaun no pena
ne’ebé nesesariu tuirkrime
nia gravidade.

Oinsá ita bel e muda
situasaun ne’e a tu feto
sira ne’ebé buka protesaun

ba sira nia aan husi ita nia
sistema justisa formal no
bele hetan protesaun másimu
no justisa ne’ebé justu?

Ha’u hanoin i ta presi za
lideransa forte husi autór
judisiáriu sira, sosiedade
sívil no governu. Ita tenke

rejeita violénsia
hasoru feto
hanesan asuntu
baibain.

Desi zaun si ra
husi  tr ibunál
tenke  tuir
gravidade ba
kr ime hasoru
fe to, no tau
h a n e s a n
prióridade sira nia
seguransa no
restituisaun ba
violénsia ne’ebé
sira hetan.

Ita haree  ona
m u d a n s a
positivu iha kazu
si ra  ne’ebé
envolve insestu –
agora daudaun,
tr ibunal  fó
sentensa ne’ebé
todan duni ba
perpetrador sira.
Liuliu, ita presiza
li deransa  for te
husi  fe to si ra
ne’ebé iha
posi zaun podér
iha ita nia vida
polítika. Atu sira
bele ko’alia kona-
ba  vítima si ra
ne’ebé la be le
ko’alia ba sira nia
an-rasik tanba
tauk no moris iha
viol éns ia  nia
laran.

Kontr ib ui sa un
husi organizasaun
hanesan JSMP,
A L F e L a ,
PRADET no
uma mahon sira
mós importante.
Tanba ita presiza
hatene  di’ak
kona-ba vitima
feto nia situisaun
no fó supor ta
nafa tin sira  atu
sira bele sai husi
violénsia.

Ba oportunidade
ida ne’e,  ami
hakarak agradese
boot ba
Fundasaun Azía
no Governu
Australi anu nia
apoiu ba JSMP
no organizasaun
si ra  ne’ebé
servisu besik ho
fe to. Apoiu
fundus  ne’e
signifika JSMP
no organizasaun
sira ne’ebé marka
prezensa ohin
loron bele
kontinua servisu
ba feto no labarik
fe to  si ra  nia
Timor. ***

Parlamentu Nasionál adia kuaze fulan ida ona diskusaun kona-ba
ratifikasaun ba nomeasaun Prezidente Supremu Tribunál Justisa,

provizoriamente Tribunál Rekursu

Hahú hosi inísiu Fevereiru 2015,
Plenaria Parlamentu Nasionál
ajenda ratifikasaun ho eskrutíniu
sekretu ba nomeasaun Prezidente
Supremu Tribunál Jus ti sa
(PSTJ), ne’ebé provizoriamente
enkarega ba Prezidente Tribunál
Rekursu (PTR) ne’ebé efetua
liuhosi  Dekretu Prezidente
Repúblika (DPR) Nú. 11/2014,
28 Fevere iru. Diskusaun no
ratifikasaun ne’e adia hela de’it
tanba  kestaun interpretasaun
legál ne’ebé  diferente entre
Bankada Parlamentár sira.

Bankada Parlamentár Fretilin no
PD konsidera la nesesáriu ona atu
halo ratifikasaun ba nomeasaun
ne’e tanba PTR hala’o nia knaar
besik tinan ida  ona no
Kons ituisaun no Lei kona-ba
Estatutu Majistratura Judisiál
prevee ratifikasaun só ba de’it
PSTJ, la’ós ba PTR. Ne’eduni
bankada sira ne’e husu PN la bele
repete fali sala ne’ebé halo ona
iha 2011.

Enkuantu Bankada CNRT
kontinua ezije ratifikasaun ho
razaun katak ho ratifikasaun ne’e,
PSTJ, provizoriamente PTR bele
hetan lej itimidade  no for sa
polítika hosi PN hodi ezerse nia
funsaun sira.

“Tuir JSMP nia hanoin, la iha
enkuadramentu legál ida ne’ebé
obriga atu PN halo ratifikasaun
ba nomeasaun PTR no la iha
ra ti fikasaun mós se i l a fó

impaktu ba servisu PTR nian bainhira hala’o
knaar STJ nian tanba kompeténsia ne’e
Konstituisaun no lei mak fó. Konstituisaun

no lei ne’e mai hosi PN, ne’e lejítimu no iha
ona forsa polítika no legál atu ezerse,”
dehan Diretór Ezekutivu JSMP, Luis de
Oliveira Sampaio.

Iha 2011, Parlamentu Nasionál (PN) hasai
Rezolusaun Parlamentár (RP) Nú. 21/2011
hodi ratifika nomeasaun PTR ne’ebé efetua
ho DPR Nú. 43/2011, 10 Juñu.

Iha DPR rua ne’e, la temi nomeasaun ba
PSTJ, maibé nomeasaun ba PTR. Bazeia ba

alineia 1 Art. 29 Lei
Nú. 8/2002 ne’ebé
altera ho Lei Nú. 11/
2004, nafatin i ha
al inei a 1  Art. 29
hate ten katak
Prezidente Repúblika
mak nomeia PSTJ
entre juí s si ra
Supremu Tribunál
nian ba mandatu tinan
4 ne’ebé nomeasaun
ne’e  suje ita ba
ra ti fikasaun PN.
Kompeténsi a PN
hodi  ra ti fi ka
nomeasaun PSTJ
ne’e prevee iha alineia
a)  nú. 3 Art. 95
Konstituisaun. Tuir
alineia 4 Art. 110 Lei
Nú. 11/2004,
nomeiasaun ba PTR
la  suje ita ba
ra ti fi kasaun PN

maske alineia 1 Art.
164 Konstituisaun no

alineia 1 Art. 110 Lei
Nú. 11/2004 fó kbiit ba
TR hodi hala’o knaar

sira STJ nian. ***

      Atividade sira tuir mai

*  Iha 10 Marsu 2015, JSMP sei organiza enkontro Sosiedade Sívil hodi diskuti
    kona-ba planu no strategia aprezenta JSMP no ALFeLa nia submisaun kona-ba
     asunto Feto no Labarik ba Instituisaun sira hanesan Parlamentu Nasionál komisaun
    A, GMPTL no Komisaun Nasionál Direitu Labarik.

*  Iha 12 Marsu 2015, JSMP sei hala’o audensia ho Sua Exelénsia
    Sr. Dr. Rui Maria de Araújo Premeíru Ministru VI Governu Konstitusionál Timor
    Leste, ho objetivu atu introdus JSMP nia servisu nune’e mós troka impresoins hosi
    pontu de-vista sosiedade sivíl nian relasiona ho progresu ne’ebé setór justisa atinzi,
     nomós dezafius ne’ebé setór justisa sei kontinua infrenta hela, liu-liu povu nia dezeju
   no esperansa ba justisa.


